
Иса Авараги игьир

1 Гьигирул зубодахъи РумлIи къайсар Августишуб амру бигьоду

эншуб ихтярукьиси улкалчIу гьину ибгьибгьаси гьекIашуб хъвари-

кIинир игьогъоду. 2 Гьигиб хъвари-кIинирло бикIоду Шам улкаллIи

Квириний ханшуб заманала леседуба игьирси. 3 Къайсаршуб амрула

рокъиду энубгу хъвари-кIинир игьолу адам живол вожумул

эненубул шагьардало вашиду вукIудя вокIоду. 4 Юсупи вукIоду

Галилей улкалчIу гьинуси Назарет шагьарула вахумадо, амма живгу

Давди аварагишур гьакъулIило, тухумолIило гьекIа, гьелалъиду

Юсупи вугьоду Давди авараги гьину вужум Ягьудия улкалчIу

гьинуси Бетлем шагьаруло 5 эншубгуло гьину мочIилогуси эншуй

йешкIа МарянлIило цIердул хъваролу. 6 Гьигилъу Бетлемлагужа

Маряний мочIи иду заманно бехъоду, гьегелди 7 игьиду энлIигу

леседуваси вошо. Вогъобул адам гьину вогьидя. Петера вокIуду

миса гъошичIигу игьив МочIи илаймалди ракIолалIило жебуниду

себ пулан орсина гьину вукIолду. 8 Гьигир релъо энургу ишолIи

редало цIениду алахила вокIоду севул буцIирошул. 9 Сер пара,

решкIонду МиярекIащув Малайки буцIирошачIу седу зуди вугъиду

во МиярекIашуб гьокIорулъиролIи кутакилди буцIирошулила

гвангъуниб нурло бигъиду. 10 Малайки вотIонду гьегелухъи

гьонолду: «Сирдосубул, ден бисихо решкIон ибулой рергьан

анлъолу. 11 Давдиб шагьаручIу гьину гьинжъе бисил хосарол идя

Месигь-МиярекIа игьи. 12 Гьев эмигаболо бисиво цIиня гьоноб

аламатилаку: воломлъу бисиво вусиня ракIолалIило жебуниду себ

пулан орсина вукIолду сев игьив МочIи», — гьоду. 13 Гьигир саати

паркъуниду гьолухъи вотIон вукIобшло гьило село речIуха

малайкалIи игьа решкIонду во ибул малайкади сорогу къорду: 14

«Решнобаласи МиярекIащуй реци, Гьев рази игьибгъибгъасишуйло

дунъяллIи игъбал», — гъоду. 15 Малайкар игьи решноло бурду

рулонду рехуду ишохасади гьитIонду сонсохъи: «ЛІеломул,

МиярекIашди илIило игьиб амрула рокъиду Бетлемлоло волонду

гьегелъу лъиб дано гьарчIину», — гъоду. 16 Гьигилъуку вачIиду



хехол Бетлемло вохъоблъу гьегелуво восонду Марянло, Юсупило,

орсина гьину вукIолду игьиб МочIило. 17 ГьаркIу бахобугу цIини

МочIилоду, буцIирошулуди адамхъи босонду энубогу Малайкишди

анлъолъиб рергьан. 18 Адамди бечIуха ажъаиблъир игьиду

буцIирохосади босом дана. 19 Маряндило энлъибогу гьигилъу

анлъибгъибгзъаси дан рокIолло кIоруло жъабду гьину бичиду. 20

Энубогу анлъибло гьагьоблолхъи МиярекIащуй реци игьирадогужа

буцIирошуло вохудва вашоду.


